
9 pekerja asing ditahan
dalam Ops Gasak 5

Semporna: Pasukan keselamatan
menahan sembilan pekerja asing
yang tidak mempunyai dokumen
pengenalan diri sah menerusi
Ops Gasak 5 yang diselaraskan
oleh Kawasan Keselamatan Khas
 Pantai Timur Sabah (ESSCOM).
Operasi jam 7.45 malam kel-
marin dan berakhir empat jam
kemudian itu dilaksanakan di 15
resort serta inap desa di Pulau

Mabul membabitkan pasukan po-

lis, tentera, Agensi Penguatkua-

.saan Maritim Malaysia (APMM)

dan Jabatan Imigresen.

Serah pada Imigresen

Ketua Pengarah ESSCOM, Datuk

Mohammad Mentek berkata, se-
mua yang ditahan berusia ling-
kungan 17 hingga 50 tahun dan
diserahkan kepada Jabatan Imi-
gresen untuk tindakan selanjut-
nya.

“Seramai 175 pekerja terma-

suk 40 wanita diperiksa dan da-

ripada jumlah itu, sembilan pe-

kerja tidak memilik dokumen

sah,” katanya pada satu kenya-
taan di sini, semalam.
Pada Isnin lalu, 25 individu

termasuk empat wanita diper-

cayai pendatang tanpa izin di-

‘tahan dalam Ops Gasak 4 mem-

babitkan 19 resort di empat pulau
peranginan di sini. :
Mohammad berkata, operasi
susulan di Pulau Mabul itu me-
nunjukkan ESSCOM serius untuk
membersihkan pulau perangi-
nan di perairan Semporna da-
ripada pendatang tanpa izin (PA-

TI).

Mohammad Mentek,

Ketua Pengarah ESSCOM




